
Colosenses

Colosa macainare joarocaha Paulo céhu

1-2 Yuhu Paulo mari coyeiro Timoteo mehne
musare Colosa macainare joarocaja sd. Ywhu Je-
sucristo to yare buhe dutiro to cliriro jija. Co-
hamacu to cahmano seheta Jesu yuhure to yare
buhehtirore ciire. A jina musare si coyea Cristore
wacil tuarucuinare joarocaja. A jina Cohamacu
mari Puce mehne musare noa dutija. A jina tiro
mehne noano jiga musa.

Jesu yainare Paulo sini payoha Cohamacure

3 Musa ya cjihtire Cohamacure sini payona
“Noana”, d nirucuja sd. Tiro sehe mari puhtoro
Jesucristo Pucuro jira. 45 Tirore “Noana”, niru-
cuja sd musa jia tiare tehorocana. To ya buhea
potocd jia buheare musa tuhoriro seheta jipihtia
dachoripe muanops musare jichu yoarohca Cristo
sehe. To & yoahtiro jichu tire musa 8 cohtarucu
wama tira. A jina Cristo Jesure wacll tua wama
tira musa. Tuhsu, to yainare cahi wama tira musa.
Musa 4 jiina jichu Cohamacu mehne wahche tirore
“Noana”, nija sa. ¢ Jipihtiropure Jesu yaina potoca
jia buheare noaa buheare ti yahuchu tuhoa masa
Cohamacu yare cahmaa, noaa sehere cohtota

namoa nina. Musa céhu noaa buheare Cohamacu
musare to cahiare quihdno musa teho ducari ba-

haro tina yoaro sehe Cohamacu yare cahmana,

noaa sehere cohtota wama tira musa. 7 Ahrireta
musa céhure Epafra noaa buheare yahuri jire.

Tiro sd tuaro cahiriro s mehne Cristore dahra
cohtariro, Cristo yare ne duhuerariro jira. Musare

sd buhe masierachu tiro sehe sdre cohtotariro jiro,
musare buheri jire. 8 Tiro jira musa jia tiare sare
yahuriro. Espiritu Santo to yoadohoa mehne Jesu
yainare musa cahirire yahure sare.

9 A jina musare tehorocana musare si
tuhorocari dachoihta doihta & sini payorucuja

sd Cohamacure. Cohamacu to cahmaare musa
masi pahfiohto sehe tirore sini payoja sd. Espiritu

Santo yoadohoro mehne Cohamacu yare noano
masiina musa jihto sehe sini payoja sa. 100 seheta
sini payoja s mari puhtoro Cristo to cahmano
seheta noano musa yoahti cjihtire. Musa a8 yoachu
fiuno tiro wahcherohca. A jina jipihtia noaare
musa yoahto sehe sini payoja. Cohamacure
musa masi namohto sehe sini payoja. 11 Ahri
yu yahuhti céhure sini payoja sd. Cohamacu ya
tuaa noa yshduara. Cohamacu ti tuaa mehne
musa tuahtore musare sini payoja. O seheta
sini payoja musa fano yehdupanahta wahchea
mehne musa céano pjahto sehe. 12 Cohamacu to
yaina cjihtire marine jichw yoari jire. A yoaro to
waare cjuahtina céhure yoari jire marine tiro. To
jiropu buhriaropus mari cjuahtire warohca tiro.
To & yoachu fiuna tirore musa “Noana”, nihto
cjihtore sini payoja sd musare. 13 Tirota marine
pichacapu wahaborinare yahduchu yoari jire. To
panore fiaare yoa duhu masieramai mari. Nariro
sehe nahitianoi jiriro marine dutiriro jisiniri
jimare. Cohamacu sehe to macunore to cahirirore
pehtoro sdno muanopu marine jichu yoari jire.

A jina to macuno mehne jinahca. 14 To macuno
mehne marine yahdora Cohamacu. To macano to
yariaro mehne mari fiaa yoari buhirire bori jire
Cohamacu.

Masa Cohamacs mehne ti cahma ti pu
buhuseherti ti fiv tuhtichu fiwuno Cristo bosaha

15 Jesu Pucurore fiumahnoerara. To macuno
sehe to Pucuro to dohse jia tiare fiona masare.
Tiro to macuno jipihtina pano jipihtia pano ji
tuhsuri jire. A jiro jipihtia puro, jipihtina bui
pehtoro jira tiro. 16 Cohamacu to dutichu to
macuno sehe to Pucuro mehne jipihtinare, jipih-
tiare bajuamehneri jire. Muanops jiare ahri yah-
papw jia céhure bajuamehneri jire. Mari furire
mari fiwerari céhure bajuamehneri jire. Muano
macaina fumahnoerainare puhtoare, dutiinare,
jipihtinare bajuamehneri jire. A jia jipihtina to
yaina cjihti jimari jire. Jipihtia céhu to ya cjihti
jimari jire. 17 Jipihtina pano jipihtia pano Cristo
ji tuhsuri jire. A yoa to tuaa mehne jipihtia céhu
jipihtina céthu mipure jia nina. 18 Mari to yaina jip-
ihtina to pjacu yoaro seheta to ya curua macaina
jija. A jiro tiro mari dapu mari pshtoro jira.
Tiro yariaro masa muja muhtariro jira jipihtina
bui pshtoro, jipihtia puro jiro taro. 19 Cristo to
Pucuro mehne céno potori to jiro seheta jira. To
d jichuta cahmana Cohamacu sehe. 20 Jipihtina
to Pucurore cahma fiu tuhtia tiri jire. A ti cahma
fiu tuhtichu Aiuno Cristo tinare “Nu tuhtiena tjiga”,
ni yahuri jire. Muano macainare ahri yahpa
macaina ciéhure to Pucurore “Nu tuhtiena tjiga”,

ni yahuri jire Cristo. A yoa muano macaa ahri
yahpa macaa céhu noano ti jiche cahmari jire
tiro. A mari fis tuhtirire duhuchs yoa duari jire
tiro crusapu yariaro to di cohdno. To Pucuro to
cahmariro seheta & yoari jire Cristo.

21 Musa céhure ata yoari jire tiro. To Pucurore
fiu tuhtiina tiro mehne jieraina jimari jire musa
cihu. Naare yoari jimare musa. 22 A jimarina
musa jipachuta tiro to yariaro mehne to Pucurore
musare fiu tuhtierachu yoari jire tiro. A yoari jire
tiro noaina fiaa buhiri marieina musare to yoahto
cjihtore. Musa & jichu tiro musare to sehe jilnapure
to Pucurore warohca. 23 Ata warohca tiro musa
tirore waci tuarucuchu. Ata yoarohca tiro noaa
buheare musa tehorire musa boerachus ti buheare
musa d yehtirucuchu. Ti buheare noaa buheare
jipihtina ahri yahpapure jiina tehori jire. A jicu
yehu céha Paulo Cristore dahra cohtariro jics, ti
buheareta yahuriro jija.

Jesu yainare tina mehne macainare yoadoho-
htinare ctiha Paulo

24 Cristo mari fiano yoari buhirire fiano yshduri
jire. A jica yuhu céhu musare yu buheri buhiri fiano
yuehduce wahcheja. A fiano yehducu Cristo marine
to clirire yoa sohtori tii nija. A jicu wahcheja.
Cristo yare mari yoari buhiri mari fiano yehdu
namohto dshsasinina mini. A jicu tirore musa
wacl tuahtore fiano yuhducw, wahcheja yuhu.
To pjacu yoaro sehe jiina to ya curua macaina
jira musa. 25 Jesu yainare yoadohohtirore clire
Cohamacu yshure. Musa ya cjihtire yoahtirore
yuhure clire tiro. To yare jipihtiropure yahu

pahfiohtirore clire yehure. 26 T{ to yare panopure
pays tjururi macainare yahu pahfioera tiri jire Co-
hamacu. Mipure ahri tjuru macainare to yainare
tire noano yahu pahfionocare juna. 27 “Judio masa
jieraina ya cjihtire yu ya buhea noa yuhduara”,
ni to yainare tire yahuri jire. Pano to yahuerari
cjirire yahuri jire. O sehe jira to ya: Cristo to
yaina mehne jira. To & jichu to yaina muanopu
Cohamacu cahapu noa yehduaropu jiahca. Ti jira
panopu ti masierari cjiri Cohamacu ya.

28 Cristoreta yahuja. Jipihtinare cuisdana tinare
buheja sd. Noano masia mehne buheja sd noano
Cristore masare masichu yoana tana. A buheja s
to yare noano yoaina fiaa buhiri marieina tinare
jichuyoanatana. 29 Ahrijira yadahraa. Cohamacu
toyatuaa mehne yehure to warituaa mehne tuaro
dahraja yshu, to yare buhecu.

2

1 Ahrire musa masicha cahmaja yehu. Musa ya
cjihtire, Laodicea macaina ya cjihtire, jipihtina
paina ya cjihti céhure tuaro dahraja yehu. Jipi-
htina musa yehure fiveraina ya cjihti céhure tuaro
dahracs musare tuaro yoadohoja yshu. 2 O seheta
musare yoadohoja yehu musa noano yajeripohna
tihto cjihtore. Musa mehne macainare musa
cahma cahihto cjihto céhure & musare yoadohoja
yuhu. Cohamacu ya panopu to yahuerari cjiri
Cristore masichu yoaa jira. To yare musa masichu
noa yehduara. Cristore musa noano masihto cji-
htore, tiro mehne musa noano jihto cjihto céhure
tuaro yoadohoja musare. 3 Paina ti masierari

cjirire, noa yuhduare Cohamacu to masiare Cristo
dihta noano masichu yoara marine. 4 Ahrire nija
musare “Paina musare tuho wisiachu yoaa duru-
cua mehne mahfiori”, nicu. > Yuhu musa watoi jier-
apacuta ya waclino mehne musa watoi jiriro yoaro
seheta tuhotuja. A jicu Cristore musa noano wacii
tuarucurire, quihdno musa yoari céhure masicu
wahcheja yuhu.

6 A jina Cristore musa wacii tua ducariro se-
heta dta tirore wacili tuaa mehne dachoripe noano
jirucuga. 7 Tirore noano masiina jiga musa. A
yoa dachoripe tirore masi namoga pano musare
paina ti buheriro seheta. A yoa Cristore wahche,
“Noana”, nirucuina jiga musa.

Cristo yaina jina noaa sehere cahmaja mari

8-10 Noano yoaga musa. Masa ti mu suro ti
mahfio buheare tuhoena tjiga musa. Tina panopu
macaina ti mu suro ti niare buhera. Ti 8 nia yaba
cjihti jierara. Ahri yahpa macaina ti mu saro ti
tuhotuare buhe, Cristo ya sehere buherara. Cristo
Cohamacu to jiro seheta jiriro jiro, ahri yahpapu
pjacs tiro, Cohamacu warota jirota nina. To yaina
jina Cohamacus mehne noano jija mari. Tirota jira
jipihtina anjoa pshtoa bui paina bajueraina bui
pehtoro jiriro. Tire masina mahfioare buheinare
tuhoena tjiga. 11 Circuncisidre ti yoariro seheta
mahanoca pjacu cahsarocare ti yihso cohdriro se-
heta Cristo fiaa buhiri tiina musa jia tiare coh3,
duhuchu yoari jire. Ahri circuncisid masa ti
pjacurire mahanoca cahsarocare ti cohdri jierara.
Ahri circuncisio yoaro sehe yoaro, Cohamacu sehe
Naa buhiri tiina mari jia tiare cohdna Cristore

mari wacii tuachu fiuno. 12 To yaina jina bautis-
arina wahari jire musa. To bautisarina wahana
0 sehe fiona niri jire musa: Panopus macaa musa
Naa yoarire musa duhurire fiona niri jire musa.
Ti musa faa yoari buhirire musa ya cliboro se-
heta tire duhuri jire musa. Cristo masa mujano
noanopus wahari jire. To & waharo seheta Co-
hamacure wact tuana “Tiro tuariro jira”, niina
jina noaa sehere cohtotari jire musa. Tiro Co-
hamacu sehe Cristore masoriro jira. To bautisa-

rina wahana noaa sehere musa cohtotarire fiona
nina musa. 13 Panopure fiaa buhiri cjuarina musa

jiri buhiri pichacaps wahaborina jimari jire musa.
A wahaborina jimari jire musa Cohamacu yaina
jlerasinina. To dutiare cjuaeraina jimari jire
musa. Mipure Cohamacue marine tiro mehne a
jirucuhtinare yoari jire. Cristo to yariaro mehne
i yoari jire tiro marine. A yoaro jipihtina mari
faa yoari buhirire bonocari jire tiro. 14 Cohamacu
to dutiare ti joari cjirire yshdurucaina mari ji-
pachuta Cristore mari wactl tuachs fiuno tiro ma-
rine buhiri ti dutierare. Cristo crusapu to yari-

aro mehne Cohamacu sehe mari fiaa buhirire
coh@nocahna panopu to dutiare, marine buhiri ti

dutiare to cohdnocaboriro seheta. Crusapu yari-
aro ti tafiopu panopu macaa dutiare ti joari ptire
to cja puha 0boro seheta ti dutiare cohdnocahna.
15 Masa ti fiurocaroi watia puhtoare Cohamacu
yuhdurucari jire. Wiho jiina, tuaeraina tjuanocari
jire tina sehe. A yoaro tinare buoro wahachu yoari
jire, surara ti yshdurucainare masare ti naa fio
ti buoro wahachu yoaro seheta. Crusapw yariaro
Cristo watiare yehdurucari jire.

Muano macaare Cohamacu yare cahmaga

16 A yoa paina musa chuare musa sihnia céhure
Nuwa musare “Buhiri tiina jira”, ni fiuboca. Ti
d ni fiwchu § funocahga tinare. Séripe jia da-
chorire, somanaripe jia dachorire, bose numuri
musa yehdoerachu fiva musare “Buhiri tiina jira”,
ni fiuboca tina. Ti & ni fiuchu 8 fiunocahga tinare.
17 Panopu ti chua dutiare, bose numurine yshdo
dutiare, paye dutia céhure ciliri jire Cohamacu
marine buhero taro. Ti dutia mehne baharopu
to dohse yoahtore Cohamacu yoa fiono niri jire.
Cristo to jia tia cjihtire yoa fio curero niri jire
masare. “Tiro 0 sehe waharohca”, nino a yoa
fiono niri jire. A yoa fiohti ¢jiti jiri jimare ti dutia.
18 0 sehe nimana ti dutiare yoa dutiina. “Soro
jlare bajuachu fishi sd” nia, tina Cohamacure ti
fio payoboro sehe anjoare fio payomana. A ji-
ina jia “Masi pahfionocaja sd”, ni tuhotumana tina
masa ti mu suro ti tuhoturiro seheta. A jia tina
painare yehdurucaeraina, noaina yoaro sehe yoa
flomana musare. A yoa “Quihdno yoaerara musa”,
ni yahusédna musare. Ti & ni yahuséachs, tinare a
fiunocahga. 19T4 sehe yoapahta musare yahusdina
Cristo to dutiro sehe yoaa nierara. Cristo sehe
to yaina dapu ti pshtoro jira. To yaina sehe
to pjaca yoaro sehe jiina to ya curua macaina
jira. Mari cohdri dohsaa mari wa dari céhu mari
pjacure cé pjacu jichu yoara. Té seheta Cristo sehe
to yainare cénoi noano mehne jichu yoara. A
yoa marine yoadohora Cohamacu cahmaare mari
noano yoahto sehe.

20 A yoa Cristo yaina jina tiro mehne yariarina

yoaro sehe jira musa, Cohamacu to fiuchu. A jina
flaare musa yoarire duhurina jira musa. A jina
ahri yahpa macaa fiaa buheare, masa ti mu suro ti
buheare cahmaeraborina jira musa. ¢A jiborina
jipanahta dohse yoana masa ti mu suro ti dutiare
yuhtijari musa? 21 0 sehe ni dutira ti mu suro duti-
ina: Ahri barore chuena tjiga. Ahri barore ne chu
fiwena tjiga. Ahri barore pihaena tjiga. T6 sehe ni
dutira tina. 22 Mari paye barore chuchu doi pihtia
wahara. T6 sehe jia barore pihtia barore tuhotua
nina a dutiina. Ti a duticha ahri yahpa macaa
dutia dihta jira ti dutia. Masa ti mu suro ti buhea
dihta jira ahri buhea. A jia yaba cjihti jierara.
23Tidutiare yoaina Cohamacure fio payoina yoaro
sehe jimana. A yoa painare yuhdurucaeraina
yoaro sehe yoa fiomana. Ti pjacurire fiano yoaa
Cohamacure fio payoina seheta yoa fiomana tina.
Tid yoachu ti ya dutia sehe masi pahfioina ya dutia
yoaro sehe jimana. A jierara. Ti dutiare yoapahta

ti flaare goa pjaare duhuerara. A jia ti dutia sehe
yaba cjihti jierara.

3

1 A yoa Cristo yaina jira musa. A jina Cohamacu
tuaa mehne Cristo to masa mujariro seheta ti
tuaa mehne pano musa faa yoarire duhu, noaa
sehere cohtotare musa. A cohtotaina jina muano
macaare Cristo yare cahmaga musa. ToOpure
muanopu Cohamacu poto buhusehei dujira tiro.
2 Muwano macaa Cohamacu yare noano tehotuga
musa. Ahri yahpa macaare ne wacli nunuena tjiga
musa. 3 Cristo yaina jina tiro mehne yariaborina



COLOSENSES 3:4 X COLOSENSES 3:11

seheta musa wahana ahri yahpa macaare pjiro
tehotuena tjiga. A jiro Cristo mehne musa jiru-
cuhtore cahno tuhsuri jire Cohamacu. 4 A yoa
Cristo muanopu marine a jirucuhtinare yoariro si
sitea mehne to tachu tiro mehne wahanahca mari.
A wahana tiro mehne muanopu Cohamacu yare
cjuzanahca.

Cristo yaina jierasinina flaare yoamai mart

5 A yoa ahri yahpa macaa fiaa musa yoaare
duhunocahga musa: Numino mehne fiano yoaare,
muno mehne fiano yoaare, faa yehduaro yoaare,
pairo namonore goa pjaare, pacoro mansnore
goa pjaare, Haa goa pjaare duhunocahga musa.
Paye barore tuaro cahmaina jiena tjiga. Paye
barore cjona, tire tuaro cahmana “Cohamacu
jira”, ti nia masurine ti fio payoro seheta yoana
nija mari tire. 6 Ti faare yoaina Cohamacure
yuehdurucaina jira. Ti d yoa yshdurucachu fiuno
tinare buhiri dahrerohca. 7 Panopure musa sehe
ti flaare yoarina jina tina mehne macaina jiri ji-
mare musa. & Wiho mejeta mipure ahri fiaare
duhu pihtinocahga musa: Suaare, sua yehduare,
painare fano ni tehotuare, painare fano quiti
dahreare, flano durucuare ti jipihtiare duhunoc-
ahga. 910 Musa sehe Jesu yaina wahana ti fiaa
yoaare duhu tuhsuri jire. A jina musa tehotuare
cohtotaina jira musa. Musare noaa sehere cah-
machu yoaro nina Cohamacu to yoaro sehe musa
jihto sehe. O seheta yoara tiro noano tirore musa

masi namohto sehe. A jiina jina musa mehne
macainare mahfioena tjiga. 11 Cristo yaina jina

judio masa, judio masa jieraina céhu céno po-
torita jira musa, Cohamacu to fiuchu. Circun-
cisidre yoaina, yoaeraina céhu Cristo yaina jia
céno potorita jira, Cohamacu to fiuchu. Pa yahpa
macaina, masieraina, musa ya yahpa macaina
céhu Cristo yaina jia céno potorita jira, Cohamacu
to fiuchu. Dahra cohtaina, dahra cohtaina jieraina
cihu Cristo yaina jia céno potorita jira, Cohamacu
to fiuchu. Jesu jipihtina to yaina mehne jira. Wiho
jiriro jierara tiro, to yaina ti fiuchu.

12 A yoa Cohamacu to beserina, noaina, to
cahiina jina 0 sehe jiga musa: Painare pja fiaina,
painare noano yoaina, painare yshduruca du-
aeraina, painare niji siaro dero yoaina, musare
ti flano yoapachuta a tuhotunocaina jiga musa.
13 Musa mehne macaina mehne suana, doéihta
musa basi musa suarire pjdga. Mari pehtoro musa
fiaa yoari buhirire bohre. A to boriro seheta

musa céhe musa mehne macaina_musare ti fiaa
yoarire boga. 14 Ahri dutia mehne 6 sehe ni dutija

musare: Painare cahiga. Musa & yoana noano
jipihtina mehne céno mehne jinahca. 15 Cristo
marine noano jichu yoara jiape ni durucueraina
mari jihto sehe. To & yoachu noano jiga musa,
musa basi. O seheta jihtina cjihtire to yaina cji-
htire bese ciiri jire Cohamacu musare. A jina to
pjacu yoaro seheta cé curuata jira musa. A yoa
Cohamacure “Noana”, ni wahcheina jiga musa
Cohamacu mehne.

16 Cristo ya buheare noano waciirucuga musa.
Noano masi buhega to yare. Cua pisaro mehne

tire yahuga. A yoa tuhsus, Salmore, Cohamacu

yare basaare, paye tirore fio payoa basaare tirore
basa payoga. Noano waci fio payoa mehne basa
payoga. A basana to yare noano waciiga musa.
A yoana Cohamacure “Noana”, ni wahcheina jiga
musa Cohamacu mehne. 17 Jipihtia dohse jia musa
yoaare noano yajeripohna ti yoaga mari pahtoro
Jesu to wahchehto sehe. Cristore fio payora musa.
A yoa tirore fio payoa mehne noaa dihtare du-
rucuga. A yoana Cristo to yoadohoa mehne Co-
hamacu mari Pucure “Noana”, ni wahche payo
siniga tirore.

Jesu yainare noano mehne ti jihti dutia 6 sehe
jira

18 Musa manu tia numia, musa manusumare
noano yehtiga musa. Ata yoaro cahmana mari
puhtoro Cristo ya numia jina. 19 Musa namo tiina
sehe, musa namosinumiare cahiga. A yoa ti nu-
miare ne tuhtiena tjiga. 20 Musa ti pohna céhu,
musa pucusumare yuhdurucaeraina jiga. Musa
d yoachu fiwno mari pshtoro noano ji coara.
21 Musa ti pucusuma céhu musa pohnare suachu
yoaena tjiga “Cahyachu yoari”, nina. 22 Musa
tinare dahra cohtaina, musa pshtoare ahri yahpa
macainare noano yshtirucuga. Ti fiurocaro di-
htare yuhtiina jiena tjiga. Ti mariachu céhure
yuhtiina jiga. Mari pshtoro Cristore cua pisaro
musa fiuriro seheta noano mehne yuhtiga musa
puhtoa céhure. 23 Potocata Cristo yaina jina noano
yuhtira musa tirore. A jina musa puhtoare ahri
yahpa macainare yshtina, tina dihtare yuhtina
nierara. Cristo céhure musa yshtiboro sehe

yehtinata nina musa. A yoana musa puhtoa ti
dutiro seheta tuaro mehne dahraga, Cristo ya
dutia ti jiboriro seheta. 24 Musa a yoachu Cristo
musare noano yoarohca. “Musare waihtja”, to
niare musare warohca mari pehtoro. Tire masina
musa. Mari pehtoro Cristore dahra cohtaina
jira musa. A jiro tiro sehe musa pwhtoro waro
jira. 25 Naare yoainare buhiri dahrerohca mari
puhtoro. A yoainare ciiro dehsaro marieno céno
potori buhiri dahrerohca tiro.

4

1 Musa puhtoa sehe, musare dahra cohtainare
potocata noano yoaga tinare. Musa céhua puhtoro
cjuara. Musa puhtoro musa cjuariro sehe muano
macariro jira.

2 Dachoripe Cohamacure siniga musa. Noano
wacil tuhotu siniga. A yoana “Noana”, niga Co-
hamacure. 353 ya cjihti céhure sini payoga tjoa.
Cristo yare paina pano ti masierari cjirire buhena
nija sa. Tinare s noano masichu yoahto sehe sini
payoga Cohamacure. Cristo yare yu buheri buhiri
yehu mipure peresupu jija. 4 A jica musa & sini
payochu cahmaja to yare yu noano yahuhto cjihto
sehe. Cristo to dutiriro seheta yu yahuhto cjihto
sehe sini payoga.

5 Jesu yaina jieraina mehne jina noano yoaga
musa. Cristo yare yahuga tinare. Tina mehne
musa jiro puro dta noano yoaga. ¢ Paina mehne
sahuduna noano ji coaro mehne suhuduga. Noaa
dihtare durucuga. Paina musare ti sinituchu
noano masi yushtiga tinare.

Noa duti batoaha Paulo

7Tiquico mari coyeiro Jesu yairo jira. Tiro mari
cahiriro, Cristo yare buhero, s mehne dahrariro
jira. A jiro Cristo yare ne duhuerara tiro. Tiro yu
jia tiare musare yahurohca. @ Musa cahapu tirore
warocai nija yehu sa jia tiare musa masihto sehe,
musare wahchechu yoahtiro cjihtore. 9 Onésimo
mari coyeiro mari cahiriro mehne piti dahre waro-
cainija. Tiro céhu Cristo yare ne duhuerara. Musa
mehne macariro jira. Tina puaro sa Ore dohse sa
yuhdurire yahuahca musare.

10 Aristarco peresupu jiriro yshua mehne

macariro musare noa dutira. Marco céhu noa
dutira. Tiro Bernabé tafiuno jira. Tirore yahuroca

tuhsul musare. Musa cahapu to suchu fiuna noano
mehne tirore piti bocaga. 11 Jesu “Justo” ti ni
pisuriro céthu noa dutira musare. Ahrina tiarota
yehu mehne dahraina judio masa waro jira. Judio
masa waro tina dihta Cohamacu yare yeha mehne
buhera. O sehe buheja sd Cohamacu yaina masa ti
wahahto sehe, Cohamacu ti pehtoro to jihto sehe.
Tina yuhure noano yoadohoina jira. 12 Epafra
musa mehne jiriro cjiro musare noa dutira.
Tiro Cristore dahra cohtariro jira. Cohamacure
sinino, musa ya cjihtire tuaro sini payorucura
tiro. Cohamacure noano wacii tuarucuhtina, to
cahmano sehe yoahtina musa jihto sehe & sini
payorucura tiro Cohamacure. 13 Tiro musa ya
cjihtire tuaro sini payore musare pjiro tehoturo.
Laodicea macaina ya cjihtire, Hierapoli macaina
ya cjihti céhure tiro tuaro sini payore. To d yoariro
jichu fiuce musare yahurocainija. 14DuhturuLuca
mari cahiriro musare noa dutira. Dema céhu noa

dutira. ) _ .
15 Noajaro mari coyea Jesu yaina Laodicea

macaina. Ninfa céha noajaro. Jesu yaina ticoro
ya wehui cahmachuina céhu noajaro. 16 Ahri piire
yu joarocari plire musa mehne macainare musa
buhe tuhsuri baharo Laodicea macaina céhure
warocaga. A yoa tinare Laodicea macainare yu
joarocari pilire musa cithu buhega. 17 A yoa 6 sehe
niga Arquipore: “Mari pehtoro Jesu yairo mujichu
to yare buhehtiro clire muhure. To a clicha noano
buhe sohtori tiga muhw”, niga tirore.

18 Yuhu Paulo, yu wamomaca mehne ahrire
joaja. Musare noa dutija yehu. Peresui yu jiare
wact, sini payoga musa Cohamacure. Noano jiga
musa. Cohamacu to cahla mehne musare noano
yoajaro. Ata yoajaro.

